ԱՄՓՈՓԱԹԵՐԹ
«ԳՈՐԾԱՐՔԻ ԱՌԱՐԿԱ, ԲԱԺՆԵՄԱՍԻ (ԲԱԺՆԵՏՈՄՍԻ, ՓԱՅԻ) ԵՎ ԼԻՑԵՆԶԱՎՈՐՎԱԾ ԳՈՐԾՈՒՆԵՈՒԹՅԱՆ ԻՐԱԿԱՆԱՑՄԱՆ ՀԱՄԱՐ ԱՆՀՐԱԺԵՇՏ ՀԻՄՆԱԿԱՆ ԳՈՒՅՔԻ ԿԱՄ ԴՐԱՆՑ ՆԿԱՏՄԱՄԲ ԻՐԱՎՈՒՆՔԻ ՕՏԱՐՄԱՆ, ԱՅԼ ԿԵՐՊ ՓՈԽԱՆՑՄԱՆ ԿԱՄ ԳՐԱՎԱԴՐՄԱՆ ԿԱՄ ԴՐԱՆՑ ՆԿԱՏՄԱՄԲ ԻՐԱՎՈՒՆՔԻ ՁԵՌՔԲԵՐՄԱՆ ՆԱԽԱՊԱՏՎՈՒԹՅԱՆ ԻՐԱՎՈՒՆՔԻ ԻՐԱՑՆԵԼՈՒ ԿԱՐԳԸ ՍԱՀՄԱՆԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

	 1. ՀՀ ֆինանսների նախարարություն
	

	
	

	Ի կատարումն ՀՀ վարչապետի սույն թվականի հուլիսի 24–ի N 02/12.4/24227-2025 հանձնարարականի՝ ՀՀ ֆինանսների նախարարությունն ուսումնասիրել է «Գործարքի առարկա գույքի կամ դրա նկատմամբ իրավունքի ձեռքբերման նախապատվության իրավունքի իրացնելու կարգը սահմանելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	
	Ընդունվել է ի գիտություն:


	 2. Պետական գույքի կառավարման կոմիտե
	25.07.2025թ.

	
	    N 01/09.3/5556-2025

	«Գործարքի առարկա գույքի կամ դրա նկատմամբ իրավունքի ձեռքբերման նախապատվության իրավունքի իրացնելու կարգը սահմանելու մասին» ՀՀ կառավարության որոշման /այսուհետ՝ Որոշում/ նախագծի վերնագրում և 1-ին կետում «իրացնելու» բառը փոխարինել «իրացման» բառով, իսկ հավելված 1-ի վերնագրում «իրավունքը իրականացնելու» բառերը փոխարինել «իրավունքի իրականացման» բառերով:
Հաշվի առնելով այն հանգամանքը, որ նախագիծը բաղկացած է մեկ հավելվածից՝ առաջարկում ենք նախագծի 1-ին կետում և հավելվածում «N 1» թիվը հանել։
Որոշմամբ սահմանված կարգի 2-րդ և 3-րդ կետերը խմբագրել հետևյալ կերպ՝ ավելացնելով ժամկետներ.
1. 2-րդ կետ՝ «Լիցենզիա ունեցող անձը բաժնեմասի (բաժնետոմսի, փայի) կամ դրա նկատմամբ իրավունքի օտարման, այլ կերպ փոխանցման, գրավադրման, ինչպես նաև լիցենզիա ունեցող անձի որոշումները կանխորոշելու հնարավորություն տվող բաժնեմասի (բաժնետոմսի, փայի)՝ անկախ քանակից, օտարման, այլ կերպ փոխանցման կամ գրավադրման համար Հանրային ծառայությունները կարգավորող հանձնաժողովի համաձայնությունը ստանալուց հետո 3-օրյա ժամկետում գրավոր ծանուցում է Հայաստանի Հանրապետության կառավարությանը՝ համապատասխան գործարք իրականացնելու մտադրության մասին՝ ծանուցմանը կից ներկայացնելով Հանրային ծառայությունները կարգավորող հանձնաժողովից ստացած համաձայնությունը, համաձայնություն ստանալու հետ ներկայացված փաստաթղթերը, ինչպես նաև գործարքի առարկա գույքի կամ դրա նկատմամբ իրավունքի արժեքը որոշող գնահատման եզրակացությունը և գործարքի առարկա գույքի կամ դրա նկատմամբ իրավունքի պատկանելիությունը հիմնավորող փաստաթղթերը»։ 
1. 3-րդ կետ՝ «Հայաստանի Հանրապետության կառավարությունը գրավոր նշված ծանուցումն ստանալուց հետո՝ ոչ ավել, քան երկամսյա ժամկետում որոշում է կայացնում օգտվելու կամ հրաժարվելու նախապատվության իրավունքով տրված հնարավորությունից՝ այդ մասին 3-օրյա ժամկետում գրավոր ծանուցելով լիցենզիա ունեցող անձին»:
Հաշվի առնելով, որ գնումների գործընթացում լիազոր մարմին է հանդիսանում ՀՀ  ֆինանսների նախարարությունը՝ առաջարկում ենք նաև Որոշմամբ սահմանված կարգի 4-րդ կետում ամրագրված նորմերը խմբագրել հետևյալ կերպ՝ «Հայաստանի Հանրապետության կառավարությունը գույքը ձեռք բերելու մասին որոշում կայացնելուց առաջ որոշման նախագիծը դնում է հանրային քննարկման արդարադատության նախարարության կողմից վարվող իրավական ակտերի նախագծերի հրապարակման միասնական կայքում՝ Հայաստանի Հանրապետության գնումների քաղաքականությունը մշակող և իրականացնող նախարարության /Ֆինանսների նախարարություն/ միջոցով»: Եթե առաջարկը չընդունվի կարծում ենք, որ նշված կետում անհրաժեշտ է սահմանել, որ որոշման նախագիծը հանրային քննարկմանն է դնում ՀՀ տարածքային կառավարման և ենթակառուցվածքների նախարարությունը:
Որոշմամբ սահմանված կարգում ավելացնել ևս մեկ կետ, որով պետք է դրույթներ սահմանել այն մասին, որ գործարքի առարկա գույքի կամ դրա նկատմամբ իրավունքի ձեռքբերման նախապատվության իրավունքի իրացման դեպքում անհրաժեշտ է կատարել գործարքի առարկա գույքի կամ դրա նկատմամբ իրավունքի արժեքը որոշելու համար գնահատում, որն իրականացվում է ինչպես Լիցենզիա ունեցող անձի, այնպես էլ Հայաստանի Հանրապետության կառավարության պատվերով, ընդ որում՝ Հայաստանի Հանրապետության կառավարության պատվերով գնահատումն իրականացնում է համապատասխան գնահատման կազմակերպությունը և/կամ կազմակերպությունները՝ սահմանելով նաև գնահատումն իրականացնելու ժամկետներ և գնահատման գործընթացը կազմակերպող մարմին:


	 
	1. Դիտարկումը չի ընդունվել , ձևակերպում բխում է « էներգետիկայի մասին» օրենքից:



Ընդունվել է , հավելվածի համարակալումը հանվել է:


Ընդունվել է մասնակի:Սահմանվել է ծանուցման ողջամիտ ժամկետ:
















3-րդ կետի առաջարկությունը չի ընդունվել:




1. Չի ընդունվել:













Չի ընդունվել, կարգավորումը բխում է «Էներգետիկայի մասին» օրենքից:

	 3. Պետական եկամուտների կոմիտե
	25.07.2025թ.

	
	    N 03/3-4/46895

	ՀՀ պետական եկամուտների կոմիտեն քննարկել է «Գործարքի առարկա գույքի կամ դրա նկատմամբ իրավունքի ձեռքբերման նախապատվության իրավունքի իրացնելու կարգը սահմանելու մասին» Հայաստանի Հանրապետության կառավարության որոշման նախագիծը, որի վերաբերյալ առաջարկվում է հանել Հայաստանի Հանրապետության կառավարությունը բառերը նախագծի հավելված 1-ով սահմանված կարգի 1-ին կետում դեպքում և 3-րդ կետում եռամսյա ժամկետում բառերից հետո:


	 
	Ընդունվել է ի գիտություն:
Համապատասխան փոփոխությունը կատարվել է :


	 4. ՀՀ արդարադատության նախարարություն
	25.07.2025թ.

	
	    N /27.3/33319-2025

	1. «Գործարքի առարկա գույքի կամ դրա նկատմամբ իրավունքի ձեռքբերման նախապատվության իրավունքի իրացնելու կարգը սահմանելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով սահմանված հավելվածի (այսուհետ՝ Հավելված) 1-ին կետի համաձայն՝ սույն կարգով սահմանվում են լիցենզիա ունեցող անձի 25 և ավելի տոկոս բաժնեմասի (բաժնետոմսի, փայի) կամ դրա նկատմամբ իրավունքի օտարման, այլ կերպ փոխանցման, գրավադրման, ինչպես նաև լիցենզիա ունեցող անձի որոշումները կանխորոշելու հնարավորություն տվող բաժնեմասի (բաժնետոմսի, փայի)՝ անկախ քանակից, օտարման, այլ կերպ փոխանցման կամ գրավադրման դեպքում Հայաստանի Հանրապետության կառավարությունը գործարքի առարկա գույքի կամ դրա նկատմամբ իրավունքի ձեռքբերման նախապատվության իրավունքի հետ կապված հարաբերությունները:
Այս կապակցությամբ հարկ է նկատի ունենալ, որ Նախագծի նախաբանում, որպես լիազորող նորմ, հղում է կատարվել «Էներգետիկայի մասին» օրենքի 27-րդ հոդվածի 2.1-ին մասին, համաձայն որի՝ սույն հոդվածի 1-ին և 2-րդ մասերում նշված գործարք իրականացնելու մտադրության դեպքում Հայաստանի Հանրապետության կառավարությունը գործարքի առարկա գույքի կամ դրա նկատմամբ իրավունքի ձեռքբերման նախապատվության իրավունք ունի։ Սույն մասով սահմանված նախապատվության իրավունքի իրացման նպատակով լիցենզիա ունեցող անձը ծանուցում է Հայաստանի Հանրապետության կառավարությանը համապատասխան գործարք իրականացնելու մտադրության մասին: Հայաստանի Հանրապետության կառավարությունը կարող է օգտվել իր նախապատվության իրավունքից նշված ծանուցումն ստանալուց հետո՝ եռամսյա ժամկետում՝ լիցենզիա ունեցող անձին ծանուցելով այդ մասին: Նախապատվության իրավունքը իրացնելու կարգը սահմանվում է Հայաստանի Հանրապետության կառավարության որոշմամբ։
«Էներգետիկայի մասին» օրենքի 27-րդ հոդվածի 2-րդ մասի համաձայն՝ լիցենզավորված գործունեության իրականացման համար անհրաժեշտ հիմնական գույքի կամ դրա նկատմամբ իրավունքի օտարման, այլ կերպ փոխանցման կամ գրավադրման համար լիցենզավորված անձը պարտավոր է նախապես ստանալ հանձնաժողովի համաձայնությունը:
Վերոնշյալ կարգավորումները հիմք ընդունելով՝ անհրաժեշտ է Հավելվածի կարգավորումները վերանայել՝ համապատասխանեցնել լիազորող նորմին, սահմանել «Էներգետիկայի մասին» օրենքի 27-րդ հոդվածի 2-րդ մասով սահմանված գործարքներ իրականացնելու մտադրության դեպքում ևս նախապատվության իրավունքը իրացնելու կարգը։
Նշված դիտարկման արդյունքում անհրաժեշտ է վերանայել նաև Նախագծի հիմնավորումը։
1. Հավելվածի 2-րդ կետի համաձայն՝ լիցենզիա ունեցող անձը բաժնեմասի (բաժնետոմսի, փայի) կամ դրա նկատմամբ իրավունքի օտարման, այլ կերպ փոխանցման, գրավադրման, ինչպես նաև լիցենզիա ունեցող անձի որոշումները կանխորոշելու հնարավորություն տվող բաժնեմասի (բաժնետոմսի, փայի)՝ անկախ քանակից, օտարման, այլ կերպ փոխանցման կամ գրավադրման համար Հանրային ծառայությունները կարգավորող հանձնաժողովի համաձայնությունը ստանալուց հետո գրավոր ծանուցում է Հայաստանի Հանրապետության կառավարությանը՝ համապատասխան գործարք իրականացնելու մտադրության մասին։ 
Գտնում ենք, որ կարգավորումն ունի հստակեցման կարիք, մասնավորապես՝ «համապատասխան գործարք» ձևակերպումից պարզ չէ, թե գրավոր ծանուցման հետ միասին պետք է ներկայացվեն գործարքի վերաբերյալ մանրամասները կամ այլ փաստաթղթեր, թե՝ ոչ։
1. Հավելվածի 3-րդ կետի համաձայն՝ Հայաստանի Հանրապետության կառավարությունը գրավոր նշված ծանուցումն ստանալուց հետո՝ եռամսյա ժամկետում Հայաստանի Հանրապետության կառավարությունը որոշում է կայացնում ձեռք բերելու կամ հրաժարվելու նախապատվության իրավունքով տրված հնարավորությունից՝ այդ մասին գրավոր ծանուցելով լիցենզիա ունեցող անձին։
Նշված կետում «ժամկետում Հայաստանի Հանրապետության կառավարությունը» բառերն անհրաժեշտ է փոխարինել «ժամկետում» բառով՝ նկատի ունենալով, որ «Հայաստանի Հանրապետության կառավարությունը» բառերը կրկնվում են։ 
Բացի այդ, նույն կետում ձևակերպումներն անհրաժեշտ է խմբագրել, քանի որ նշվում է «որոշում է կայացնում ձեռք բերելու կամ հրաժարվելու նախապատվության իրավունքով տրված հնարավորությունից» ձևակերպումը, որից պարզ չէ, թե ինչ գույքի մասին է խոսքը, եթե նախատեսվում է նախապատվության իրավունքից հրաժարում, ապա նույն տրամաբանությամբ, կարող է նախատեսվել «օգտվելու նախապատվության իրավունքով տրված հնարավորությունից»:  
1. Հավելվածի 4-րդ կետի համաձայն՝ Հայաստանի Հանրապետության կառավարությունը գույքի ձեռք բերելու մասին որոշում կայացնելուց առաջ որոշման նախագիծը դրվում է հանրային քննարկման արդարադատության նախարարության կողմից վարվող իրավական ակտերի նախագծերի հրապարակման միասնական կայքում՝ պետական գույքի կառավարման ոլորտում Հայաստանի Հանրապետության կառավարության քաղաքականությունը մշակող և իրականացնող նախարարության միջոցով։
Գտնում ենք, որ «գույքի ձեռք բերելու մասին որոշում» ձևակերպումն ունի վերանայման կարիք՝ նկատի ունենալով Հավելվածի 3-րդ կետը, որով սահմանվում է, որ Հայաստանի Հանրապետության կառավարությունը որոշում է կայացնում ձեռք բերելու կամ հրաժարվելու նախապատվության իրավունքով տրված հնարավորությունից։ 
Բացի այդ, նախագիծը հանրային քննարկման դնելու վերաբերյալ կարգավորման առնչությամբ հարկ է նկատի ունենալ Հայաստանի Հանրապետության կառավարության 2018 թվականի հոկտեմբերի 10-ի N 1146-Ն որոշման հավելվածի 3-րդ կետը, համաձայն որի՝ (…): Պետական կառավարման համակարգի մարմինների կողմից մշակվող Հայաստանի Հանրապետության կառավարության անհատական որոշումների նախագծերը Հայաստանի Հանրապետության վարչապետի հանձնարարականի հիման վրա ենթակա են հանրային քննարկման: Ներքին և անհատական ակտերի հանրային քննարկումներն իրականացվում են սույն կարգով սահմանված ընթացակարգով:
1. Հավելվածի 8-րդ կետում կիրառվում է «բաժնետոմսերի (բաժնեմասի)» ձևակերպումը, մինչդեռ Հավելվածի մյուս կարգավորումներում՝ «բաժնետոմսերի (բաժնեմասի, փայի)» ձևակերպումը, ուստի հիմք ընդունելով «Նորմատիվ իրավական ակտերի մասին» օրենքի
15-րդ հոդվածի 2-րդ մասի պահանջը, համաձայն որի՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ՝ անհրաժեշտ է ձևակերպումները համապատասխանեցնել միմյանց:
1. Հավելվածի 8-րդ կետով նախատեսվել են կարգավորումներ, որոնք վերաբերում են լիցենզիա ունեցող անձի 25 և ավելի տոկոս կազմակերպությունների բաժնետոմսերի (բաժնեմասի) գնահատմանը, մինչդեռ՝ հարկ է նկատի ունենալ, որ Հավելվածով կարգավորվում են գործարքի առարկա գույքի կամ դրա նկատմամբ իրավունքի ձեռքբերման նախապատվության իրավունքի իրացման հետ կապված հարաբերությունները, ուստի գտնում ենք, որ նախատեսված կարգավորումը դուրս է Հավելվածի կարգավորման առարկայի շրջանակից, ուստի անհրաժեշտ է վերանայել։ 
1. Հավելվածի 8-րդ կետում առկա ենք չհամարակալված պարբերություններ, իսկ համարակալումը չի բխում «Նորմատիվ իրավական ակտերի մասին» օրենքի 14-րդ հոդվածի 5-րդ մասի պահանջից, համաձայն որի՝ ենթաօրենսդրական նորմատիվ իրավական ակտերում դրույթները շարադրվում են հերթական համար ունեցող կետերի տեսքով: Կետերը կարող են բաժանվել միայն համարակալված ենթակետերի, իսկ ենթակետերը` միայն համարակալված պարբերությունների: Կետերը համարակալվում են արաբական թվանշաններով, որոնք տեքստից բաժանվում են միջակետով: Ենթակետերը համարակալվում են արաբական թվանշաններով, որոնք տեքստից բաժանվում են փակագծով: Պարբերությունները համարակալվում են հայերենի այբուբենի փոքրատառերով, որոնք տեքստից բաժանվում են միջակետով: 
	1. Ընդունվել է:Կատարվել է համապատասխան փոփոխություն:







































1. Ընդունվել է, կետը խմբագրվել է:












1. Ընդունվել է, կետը խմբագրվել է:
















4. Ընդունվել է, կետը խմբագրվել է:





















1. Ընդունվել է, կետը խմբագրվել է:








6.Չի ընդունվել, բխում է «Էներգետիկայի մասին» օրենքից:







7.Ընդունվել է,կետը շարադրվել է նոր խմբագրությամբ: 

	5. ՀՀ հանրային ծառայությունները կարգավորող հանձնաժողով
	25.07.2025թ.

	
	NՄՄ/34.1-Ղ4-1/3742-2025

	1․ Էներգետիկայի մասին օրենքի (այսուհետ՝ Օրենք) 27-րդ հոդվածի 2․1-ին մասի համաձայն Կառավարությունը նախապատվության իրավունք ունի նույն հոդվածի 1-ին և 2-րդ մասերով սահմանված գործարքների դեպքում, այսինքն լիցենզավորված անձի կողմից և՛ բաժնեմասի (բաժնետոմսի, փայի), և՛ լիցենզավորված գործունեության իրականացման համար անհրաժեշտ հիմնական գույքի կամ դրա նկատմամբ իրավունքի օտարման, այլ կերպ փոխանցման կամ գրավադրման գործարքների պարագայում, մինչդեռ ինչպես Կարգի վերնագրի, այնպես էլ Կարգի բովանդակության, այդ թվում՝ Կարգի 1-ին կետով սահմանված առարկայի համաձայն Կարգով սահմանվում են  միայն բաժնեմասի (բաժնետոմսի, փայի) մասով գործարքների դեպքում նախապատվության իրավունքի հետ կապված հարաբերությունները։
Ուստի՝ անհրաժեշտ է Կարգն այս մասով անհրաժեշտ է համապատասխանեցնել Օրենքով սահմանված կարգավորումներին։
2․ Կարգի 1-ին կետում հստակեցված չէ, թե որոնք են լիցենզիա ունեցող անձինք, ում մասով կիրառելի են Կարգի դրույթները, ուստի առաջարկվում է տվյալ կետում լիցենզիա ունեցող անձի 25 և ավելի բառերից առաջ լրացնել էներգետիկայի բնագավառում գործունեության բառերը։ Միաժամանակ, հաշվի առնելով, որ Օրենքի 27-րդ հոդվածի 4-րդ մասի համաձայն՝ նույն հոդվածով սահմանված՝ համաձայնեցման մասին դրույթները չեն տարածվում մինչև 30 ՄՎտ հզորությամբ կայանում էլեկտրական էներգիայի (հզորության) արտադրության լիցենզիա ունեցող անձանց, ինչպես նաև մինչև 30 ՄՎտ գումարային հզորությամբ մեկից ավելի կայաններում էլեկտրական էներգիայի (հզորության) արտադրության լիցենզիաներ ունեցող անձանց վրա (եթե նրանք չունեն այլ լիցենզիաներ, որոնց դեպքում պահանջվում է սույն հոդվածի 1-2-րդ կետերով նախատեսված համաձայնեցում), առաջարկվում է Կարգի 1-ին կետում Սույն կարգով սահմանվում են լիցենզիա ունեցող անձի բառերից հետո լրացնել բացառությամբ սույն կարգի –րդ կետով սահմանված դեպքերի բառերը և Կարգը լրացնել համապատասխան կետով՝ սահմանելով Օրենքի 27-րդ հոդվածի 4-րդ մասով սահմանված կարգավորումը։
3․ Օրենքի 27-րդ հոդվածի 3-րդ մասի համաձայն նույն հոդվածի 1-ին և 2-րդ մասերով նշված գործարքների համաձայնեցումները կարող են մերժվել եթե չի պահպանվել նույն հոդվածի 2.1-ին և 2.2-րդ մասերով սահմանված նախապատվության իրավունքի իրականացման կարգը։ Նշվածից հետևում է, որ լիցենզավորված անձը գործարքի կնքման համաձայնություն ստանալու նպատակով հանձնաժողովին հայտով դիմելուց առաջ պարտավոր է պահպանել Օրենքի 27-րդ հոդվածով սահմանված Կառավարության նախապատվության իրավունքի իրացման կարգը և հանձնաժողով ներկայացվող հայտին կցել համապատասխան ապացույցներ։ Մինչդեռ Կարգի 2-րդ կետի համաձայն՝ լիցենզավորված անձը հանձնաժողովի համաձայնությունը ստանալուց հետո գրավոր ծանուցում է Կառավարությանը՝ համապատասխան գործարք իրականացնելու մտադրության մասին, ինչը ենթադրում է լիցենզավորված անձի կողմից իրականացվող գործողությունների՝ Օրենքի 27-րդ հոդվածով սահմանվածից տարբերվող, լրիվ հակառակ հերթականություն։ Հետևաբար՝ առաջարկվում է վերանայել Կարգի 2-րդ կետով սահմանված կարգավորումը՝ այն համապատասխանեցնելով Օրենքի 27-րդ հոդվածով սահմանված կարգավորումներին։ 
4․ Հստակեցման կարիք ունի Կարգի 5-րդ կետով սահմանված կարգավորումը հաշվի առնելով, որ Գնահատման գործունեության մասին օրենքի 2-րդ հոդվածի 2-րդ մասի համաձայն այդ օրենքը չի տարածվում արժեթղթերի գնահատման վրա։ 
Միևնույն ժամանակ, Կարգի 7-րդ կետով սահմանված ձևակերպումից պարզ չէ, թե միմյանցից 10 տոկոսից ավելի տարբերվող արժեքներից կոնկրետ որ մեկի նկատմամբ է հաշվարկվում հիմք ընդունվող 10 տոկոսը։
5․  Հաշվի առնելով, որ Կարգի 8-րդ կետով սահմանված՝ գնահատման ենթակա գործոնները օբյեկտիվ իրականության մեջ սպառիչ չեն և առնվազն ներառում են նաև եկամուտները, ծախսերը և դրամական հոսքերը, առաջարկվում է տվյալ կետում թվարկված ցանկը շարադրել ոչ սպառիչ՝ նախատեսելով այլ գործոններ ևս գնահատելու հնարավորություն։ 

	1.Ընդունվել է, նախագծի վերնագրում և 1-ին կետում կատարվել է համապատասխան փոփոխություններ:










1. Ընդունվել է:Կատարվել է համապատասխան փոփոխություններ:
















1. Չի ընդունվել:Հերթականությունը սահմանված է օրենքին համապատասխան:













4.Չի ընդունվել, բխում է օրենքից:







5.Ընդունվել է, կարգի 8-րդ կետը շարադրվել է նոր խմբագրությամբ:




	6. Կենտրոնական բանկ
	25.07.2025թ.

	
	15.1-04/640-25

	«Գործարքի առարկա գույքի կամ դրա նկատմամբ իրավունքի ձեռքբերման նախապատվության իրավունքի իրացնելու կարգը սահմանելու մասին» Հայաստանի Հանրապետության կառավարության որոշման նախագծի վերաբերյալ դիտողություններ և առաջարկություններ չկան:

